
ᐱᕙᓪᓕᐊᔪᓂᑦ ᑐᓴᕋᑦᓴᖅ − ᓴᖅᑭᑦᑕᐅᑎᒋᒋᐊᓕᒃ 
ᐃᖃᓗᐃᑦ ᖃᑦᑎᕆᔨᒃᑯᖏᑦ ᐅᐸᓚᐅᖅᑐᑦ ᐃᓪᓗᕋᓛᒧᑦ ᐃᑯᐊᓚᔪᒧᑦ ᐋᒐᓯ 14 

ᐋᒐᓯ 14, 2020 – ᐃᖃᓗᐃᑦ, ᓄᓇᕗᑦ 

 
ᐅᓐᓄᐊᒃᑯᑦ ᖁᓛᓃᖔᓕᖅᑎᓪᓗᒍ ᐋᒐᓯ 14−ᒥ, 2020, ᐃᖃᓗᐃᑦ ᖃᑦᑎᕆᔨᒃᑯᖏᑦ ᐅᐸᓚᐅᖅᑐᑦ ᐃᑯᐊᓚᔪᒧᑦ 
ᓯᔾᔭᒥ.  ᑎᑭᒃᑲᒥᒃ, ᐃᖃᓗᐃᑦ ᖃᑦᑎᕆᔨᒃᑯᖏᑦ ᖁᓕᐅᓚᐅᖅᑐᑦ, ᓇᓂᓯᓚᐅᖅᑐᑦ ᐃᓪᓗᕋᓛᒥᑦ ᐃᑯᐊᓚᔪᒥᑦ 
ᐊᑕᐅᓯᕐᒥᑦ ᐃᓄᖃᓚᐅᖅᑐᒥᑦ.  ᖃᑦᑎᕆᔨᐅᔪᑦ ᖃᒥᑦᓯᑦᓴᐅᑎᒋᓚᐅᖅᑐᑦ ᐃᑯᐊᓚᔪᒥᑦ ᐊᒻᒪ ᐊᓂᑦᓯᓪᓗᑎᒃ 
ᐊᑕᐅᓯᕐᒥᑦ ᐊᖑᒻᒥᑦ ᐃᓪᓗᕋᓛᒥᑦ ᐊᒻᒪ ᑲᒪᒋᔭᐅᒋᐊᑦᑕᐅᑎᒋᓚᐅᖅᑐᖅ.  ᓄᓇᒃᑰᔫᖅ ᑐᐊᕕᕐᓇᖅᑐᓄᑦ 
ᐃᓪᓗᕋᓛᒦᓚᐅᖅᑐᒥᑦ ᕿᑭᖅᑕᓂ ᐋᓐᓂᐊᕕᒻᒨᕈᔾᔨᓕᓚᐅᖅᑐᑦ.  ᑭᓯᐊᓂ ᐅᒡᒍᐊᓇᖅᑐᖅ, ᐋᓐᓂᐊᕕᒻᒦᓕᖅᑐᓂ 
ᐃᓅᔪᓐᓃᕐᓂᕋᖅᑕᐅᓯᒪᓚᐅᖅᑐᖅ. 
 
ᐸᓖᓯᒃᑯᑦ ᐊᒻᒪ ᐊᓪᓚᕝᕕᖓᑦ ᖃᑦᑎᕆᔨᒻᒪᕆᒃᑯᑦ ᐃᑲᔪᓚᐅᖅᑐᑦ ᐃᑯᐊᓚᔪᒥ ᐊᒻᒪ ᖃᐅᔨᓴᐃᓐᓇᓂᐊᖅᑐᑦ 
ᖃᓄᐃᓕᓐᓂᕐᒪᖔᖅ.  ᒫᓐᓇᐅᔪᕐᓕ ᖃᓄᖅ ᐃᑭᒋᐊᓯᓐᓂᕐᒪᖔᖅ ᖃᐅᔨᒪᔭᐅᖏᒻᒪᑦ ᖃᐅᔨᓴᖅᑕᐅᕙᓪᓕᐊᔪᖅ. 
 
ᐃᖃᓗᐃᑦ ᖃᑦᑎᕆᔨᒃᑯᖏᑦ ᐃᖅᑲᐃᑎᑦᑎᒍᒪᕗᑦ ᓄᓇᓕᕐᒥᐅᑕᓂᑦ ᖃᐅᔨᓴᖃᑦᑕᖁᔭᐅᓗᑎᒃ 
ᓴᓂᕐᕙᐃᑦᓯᐊᕐᓯᒪᒐᓗᐊᕐᒪᖔᑕ ᐃᑭᓲᓂᑦ ᓱᓇᑐᐃᓐᓇᕐᓂᑦ, ᐃᓪᓗᕋᓛᓂᐅᒐᓗᐊᖅ ᐊᒻᒪ ᓴᓂᕐᕙᐃᕕᐅᕙᑦᑐᓂᑦ. 

